
Жангы межгитде намаз къылгъандыла

Айырмалы почтачыланы 
редакцияда белгилерикбиз

Белгилисича, бу кюнледе газетлеге бла журнал-
лагъа жаздырыу кампания барады. Бу жумушну 
эсеплери почтада ишлегенлени жууаплылыкълары эм 
тириликлери бла къаты байламлыды. 

Ол энчиликни ангылай, «ЗАМАН» газет почтада 
ишлегенлени араларында конкурс бардыргъанын 
билдиреди. Анга элли эм шахар почтачыла къаты-
шыргъа боллукъдула. Аладан баш излем – газети-
бизни жаздырыуну тири бардырыуду эм аны бла 
бирге халкъда кенг жаярча онгла къурауду! 

Бу эришиуге къатышып, аслам кёрюмдю болдур-
гъан почтачыла ахча саугъа эм Ыспас къагъытла бла 
белгиленирикдиле. Аланы саугъалау газетге жаз-
дырыу кампания бошалып, эсепле чыгъарылгъандан 
сора, июльда редакцияда ётерикди. 

Алайды да, багъалы почтачыла, конкурсха тири 
къатышыргъа чакъырабыз. Миллетибизни жангыз 
газети хар таулу юйюрде да болурча этер онгла сизни 
къолугъуздадыла!

Жазылыу бошалыргъа бир айдан аз къалгъанды!
«ЗАМАН» газетни редакциясы. 

Жазылыу-2022

ЖЫЙЫЛЫУ

КЪАЙГЪЫРЫУ 

«Жюрегими 
сабийлеге 

береме»

Нальчикде акушер анестезиологла-
ны-реаниматологланы Шимал-Кавказ 
федерал округда ассоциациясыны 
съезди болгъанды. Ол КъМР-ни Сау-
лукъ сакълау министерствосуну себе-
плиги бла Къабарты-Малкъар къырал 
университетни 90-жыллыгъына аталып 
бардырылгъанды. Анга бизни респу-
бликадан бла Ингушетиядан, Чеченден, 
Дагъыстандан бла Шимал Осетиядан 
анестезиологла, акушерле-гинеколог-
ла, неонатологла, педиатрла, терапевт-
ле да къатышхандыла.

Форумну бардырыуну баш мураты – 
аналаны саулукъларын сакълауда, ол 
профессионал ишлерин къыйматлы  
бардырыр эмда акушер болушлукъну 
игилендирир ючюн  керек болгъан 
амаллагъа юйрениуню хайырындан да  
ауругъанланы санын азайтыу.

Съездни КъМР-ни саулукъ сакълау 
министри Рустам Калибатов ачханды. 
Форумну къурагъанланы бла анга къа-
тышханланы алгъышлай, ол быллай 
жыйылыуланы магъанасы уллу бол-
гъанын чертгенди. «Съездге къатышыу 

тиширыу ауруугъа багъыуну юсюнден 
федерал экспертледен къыйматлы 
амалланы билирге онг берлигине ыша-
нама», – дегенди министр. Ассоциаци-
яны президенти, медицина илмуланы 
доктору Ефим Шифманнга  Рустам 
Михайлович энчи ыспас этгенди. «Аны 
бизге дайым кёз-къулакъ болуп тургъа-
ныны хайырындан бизни специалистле-
рибиз къыйын саусузлагъа жетишимли 
багъадыла», – дегенди.

Эки кюнню ичинде Ассоциацияны 
членлери анестезия, реанимация эмда 
гинекология  жаны бла профессорла 
бла доцентле лекцияла окъугъанды-
ла.  Ефим Шифман чертгенича, фо-
румгъа къатышхан врачланы аурууну 
тохташдырыу эмда багъыу жаны бла 
усталыкъларын игилендирирге, ауруу-
ну тереннге кете барыуун тохтатыргъа, 
къыйын саусузлагъа анестезия бери-
уню бютюн тап амалларын табаргъа 
къолларындан келликди.

Алиса ТАРИМ,
КъМР-ни Саулукъ сакълау министер-

ствосуну пресс-службасыны башчысы.

КъМР-ни Парламентини кези-
улю пленар жыйылыуунда был-
тырны бюджети къалай толтурул-
гъаны сюзюлгенди, кёп къатлы 
юйлени ишлетиуге ахча юлюшле 
къошхан инсанланы эркинликле-
рин сакълаугъа бурулгъан закон 
эки окъулууда къабыл кёрюлген-
ди. Кенгешни спикер Татьяна 
Егорова бардыргъанды.   

Повестканы сюзгенден сора 
депутатла законланы проект-
лерин сюзюп башлагъандыла. 
КъМР-ни финансла министри 

Елена Лисун 2021 жылны бюд-
жети къалай толтурулгъаны бла 
шагъырей этгенди. Алгъаракъ-
лада уа былтырны баш финанс 
документи къалай тамамланн-
ганы жамауат тынгылаула да 
сюзюлгенди. 

Министр билдиргенича,  бюд-
жетни файдалары 51,9 миллиард 
сом болгъандыла. Къоранчла уа 
50,2 миллиард сомгъа жетгенди-
ле.  Ол айтханыча, битеу налогла 
да планда белгиленнген ёлчемде 
жыйылгъандыла. Къоранчланы 

асламы социа л политикагъа 
къоратылгъанды. 

Бюджет профицит бла толту-
рулгъанды. Аны хайырындан а 
багъалы банк кредитлени алмай 
къутулургъа къолдан келгенди. 
Битеу бу мадарла  къырал борчну 
360 миллион сомгъа азайтыргъа 
онг бергендиле. Бюгюнлюкде 
къырал борч 6,9 миллиард сомду.

Елена Лисун битеу белгиленн-
ген жумушла толтурулгъанларын 
энчи белгилегенди. Аны бла бирге 
республикагъа къошакъ халда 

2,3 миллиард сом бёлюннгенди. 
«Жылны аллында баш финанс 
документ дефицит бла къурал-
гъан эсе, ахырына уа файдалы 
болгъанды. Артыкъ ахча быйыл 
ёсюуню жалчытыугъа себеплик 
этерикди», – деп чертгенди ол.

Былтырны бюджетин толтуру-
угъа КъМР-ни Контроль-эсепле-
учю палатасыны эсгертиулери 
да белгили этилгендиле. Аны 
башчысы Дина Кясова  билдир-
генича, документде  бузукълукъла 
ачыкъланмагъандыла, файда-

ланы, къоранчланы, къуралгъан 
профицитни ёлчемлери кёргюз-
тюлген тарихлеге келишедиле.

Ызы бла Борчлу халда медицина 
страхованияны КъМР-де жер-
жерли бёлюмюню 2021 жылда 
бюджети къалай толтурулгъаны 
сюзюлгенди.  Ол да жамауат 
тынгылаулада тинтилгенин ай-
тырчады. 

ФОМС-ни 2022 жылда эм 2023-
2024 план кезиуде бюджетине 
тюзетиулеге да къаралгъанды. 
Фондну башчысы Зурият Бгажно-
кова билдиргенича, документни 
файдалары бла къоранчлары 
жангыдан келишдирилгендиле. 
Ол а диспансеризацияны ке-
зиуюнде инсанлада онкология 
аурууланы ачыкълагъан эмда 
коронавирусну багъыу бла кюреш-
ген медиклеге кёллендириу ахча 
берилгени  эм башха жумушла бла 
байламлыды.  

«КъМР-де кёп къатлы юйлени къу-
рулушларына ахча юлюш къошхан 
инсанланы праволарын бла законлу 
сейирлерин сакълауну юсюнден» 
республикалы закон эки окъулууда 
сюзюлгенди. Къурулуш, жашау 
журт-коммунал мюлк эм отлукъ-
энергетика жаны бла комитетин 
башчысы Руслан Токовну айтханы-
на кёре, республикалы законлада 
кёп къатлы юйлени ишлетиуге къо-
шулгъан инсанланы эркинликлери 
къорууланнгандыла. Энди уа аз 

къатлы юйлени бардыргъан компа-
нияла бла энчи журт ишлетиу жаны 
бла  келишимле этген инсанланы 
сейирлери да сакъланырыкъдыла. 

Бир-бир республикалы закон-
лагъа тюзетиуле кийирилгендиле. 
Ол санда «Юйюрню, аналыкъны, 
аталыкъны эм сабийликни къоруу-
лауну юсюнден» 21-РФ номерли ре-
спубликалы законнга да. Елена Ли-
сун ангылатханыча, анда  7 жылдан 
17 жылгъа дери сабийлеге ай сайын 
ахча тёлеуню низамы тохташдыры-
лады. Бу къырал себеплик РФ-ни 
Президентини Указына тийишлилик-
де тёленнгенин айтырчады.

– Бу къырал болушлукъну 63 минг 
сабий аллыкъдыла. Битеу да бирге 
анга 7,5 миллиард сом къоратыл-
лыкъды. Законда уа тёлеулени юле-
шиуню низамы, аны ким алыргъа 
эркин болгъаны белгиленнгенди, 
– дегенди финансла министр.

Депутатла «КъМР-де граждан 
къырал къуллукъну юсюнден» 
республикалы законну проектин 
2-чи окъулууда къабыл кёрген-
диле. «Организацияны регионда 
инвестиция проектлени тизмеси-
не къошууну низамыны неда орга-
низацияны анга кийирирге чекле 
салыуну, белгиленнген тизмеге 
тюзетиуле кийириуню болумла-
рыны юслеринден» законопроект 
экинчи окъулууда сюзюлгенди. 

КъМР-ни Жамауат палатасыны 
къауумунда тюрлениуле да бол-
гъандыла. Депутатла профессор, 
РФ-ни Естестволу илмуларыны 
академиясыны, Халкъла аралы 
тюрк академияны академиги 
Улакъланы Махтини аны келечи-
сине къабыл кёргендиле. 

 Жыйылыуда башха законопро-
ектле да сюзюлгендиле.

ТИКАЛАНЫ Фатима. 

Бюджетле сюзюлгендиле, 
законлагъа тюзетиуле кийирилгендиле

Къабарты-Малкъарны 
Правительствосуну кези-
улю кенгешинде сюзюу-
ге жыйырмадан артыкъ 
бегимни проектине  къа-
ралгъанды. Жыйылыуну 
Правительствону предсе-
датели Мусукланы Алий 
б а р д ы р г ъ а н д ы .  А н ы 
ишине министерство-
ланы, ведомстволаны, 
федерал структураланы 
регионда бёлюмлерини 
башчылары эм келечиле-
ри къатышхандыла.

Проектлени аслам ке-

сеги алгъыннгы бегим-
лени тюрлендириу, нор-
матив-праволу актланы 
тийишдириу, ведомство-
лагъа жангы эркинликле 
бериу эмда бирлерин 
кетериу бла байламлы 
эдиле.

Табийгъат байлыкъ-
ла эмда экология ми-
нистр Шауаланы Илияс 
республиканы къырал 
табийгъат заказникле 
бла байламлы Болумну 
«Экология экспертиза-
ны юсюнден» федерал 
законну бир кесегини  
излемлерине келишди-
рирге кереклисин айтхан-
ды. Дагъыда министер-
ствогъа къырал жумушла 
бла жа лчытыу  жаны 
бла энтта да талай онг 
берилгенин эсгертгенди. 
КъМР-ни Къызыл кита-
бына жаныуарланы бла 
битимлени юслеринден 
шартла къошууну неда  

кете р и у н ю  ю с ю н д е н  
оюмларын министерство 
энди Правительствогъа 
да кёргюзтюрге боллугъ-
ун да билдиргенди ол.

Саулукъ сакълауну  ми-
нистри Рустам Ка ли-
батов жюрек эм къан-
тамыр ауруулагъа къа-
жау регион программаны 
аллай федерал проектге 
тийишдирирге оноу этил-
генин билдиргенди. Ол 
айтханнга кёре, ала аны 
былтыргъы сынамгъа, 
медицина араланы эмда 

белгили специалистлени 
оюмларына кёре этген-
диле. Министр сюзюуге 
чыгъаргъан энтта да бир 
проектде саулукъ сакъ-
лауну биринчи бёлюмюн 
жангыртыу жаны бла 
регион программагъа 
аз-маз тюрлениуле кий-
ириуню юсюнден айты-
ла эди. Сёз  Аушигерде 
объектни къурулушуна 
бёлюннген 16,4 миллион 
сомну Дыгулыбгей элде 
объектни реконструкция-
сына  ётдюрюуню юсюн-
ден барады.

Халкъгъа хакъсыз ме-
дицина болушлукъ бериу 
жаны бла регион про-
граммагъа да тюрлениу-
ле кийиргендиле. Алагъа 
кёре, аны жалчытыугъа 
республиканы бюджетин-
ден къошакъ ахча бёлю-
нюрюкдю. Аны себепли 
программаны дефицити 
806 миллион сомдан тю-

шюп, 524 миллион сом 
болургъа керекди.

Украинада бардыры-
ла тургъан энчи аскер 
операцияда ёлгенлени 
юйюрлерине, анда жа-
ралы болгъанлагъа би-
леклик этилликди, де-
генди КъМР-ни урунуу 
эмда социал къоруулау 
министрини орунбасары 
Ратмир Ацканов. Сёз 
мында аскер борчларын 
ол регионлада толтуруп 
ауушханланы эмда жа-
ралы болгъанланы юсле-

ринден барады. Биринчи 
къауумгъа беш юйюр 
киреди, экинчисинде уа 
кюч ведомстволаны 51 
ишчиси барды. Ахча ре-
спубликаны Резерв фон-
дундан бёлюнюрюкдю.

Энтта да талай проек-
тде башха-башха жумуш-
ла белгиленнгендиле, ол 
санда «Эм иги муници-
пал сынам» деген бите-
уроссей конкурсну реги-
онда кесегин бардырыуу 
дурус кёрюлгенди. Дагъ-
ыда «КъМР-де жашагъ-
анны бирикген картасы» 
деген тёлеу амалны то-
луракъ хайырланыргъа 
кереклиси айтылгъанды, 
халкъны саулугъуна тап 
келген медицина реаби-
литация жаны бла регион 
программа  да къабыл 
кёрюлгенди.

УЛБАШЛАНЫ Мурат.

Энчи аскер операцияны кезиуюнде 
жаралы болгъанлагъа – танг болушлукъ

Кёп болмай Битеуроссей 
халкъ фронтну (ОНФ) Къа-
барты-Малкъарда бёлюмю-
ню келечилери жамауатны 
тилеги бла Нальчикде поли-
клиникаланы тийрелеринде 
жолланы болумларын тинт-
гендиле. Алай  бла рейдни ке-
зиуюнде иги кесек кемчилик  

ачыкъланнганды. Ахырында 
специалистле проблемалы 
жерлени мардалагъа кели-
ширча мадар этилирин мэ-
риягъа билдиргендиле. 

Алай бла 2-чи номерли 
поликлиниканы къатында  
генерал Г.Н. Трошев  атлы 
орамда автомобилистледен 
тышында, жаяу жюрюген-
лени да жунчутхан чунгур 
барды. Бютюнда жауун 
жауса, былайда уллу кёл 
къуралып къалады. Ногмов 

атлы орамда 89-чу юйню 
аллы бла травматология 
пунктха баргъан жол да 
иги тозурагъанды.  Аны 
чунгурлары эм башха бу-

зукълары да аслам бардыла. 
– Былайтын санларын 

ачытханла бла саусузла  
жюрюйдюле. Жолну тап-
сызлыгъы уа аланы бютюн  
онгсуз этеди. Ол себепден 
Нальчикни мэриясына жи-
берген къагъытыбызда по-
ликлиникаланы тийресин-
де жолланы игилендирир-
ге эм  къоркъуусузлукъгъа 
да  тынгылы эс бурургъа 
чакъыргъанбыз, – дейди 
ОНФ-ни «Жашау журт эм 
шахар болум» проектни те-
матика жаны бла эксперти 
Ислам Макоев.

Ол айтханнга кёре, адми-
нистрациягъа билдирилген-
ден сора, къысха заманда  
сагъынылгъан адреследен 
биринде – Орджоникидзе 
орамда 3-чю номерли поли-
клиниканы аллында – жолну 
жангыртып, мардалагъа 
келиширча этгендиле. Аны 
бла бирге мэрияда трав-
матология пунктну аллын-
дагъы жол кимни балансын-
да болгъаны ачыкъланса, 
анга да, созмай,  тынгы-
лы ремонт этилликди, деп 
къошхандыла.    

МАГОМЕТЛАНЫ 
Сулейман. 

Поликлиникаланы 
тийрелерине эс бурулгъанды

СЪЕЗД

Саусузлагъа багъыуну къыйматлы 
амалларына юйренедиле

Талпыныулукъ

Мингле бла адамла  бу 
даражаладан жан-

гыз  бирине ие болалмай, 
жашауларын оздургъан-
дыла. Залийхан улу уа 
буюрулгъан ишден къый-
ынды деп артха  турмагъ-
анды, чегине жетдирмей 
да къоймагъанды.

Жашау жолуну юсюн-
ден айтханда, 1917 жылда 
24 апрельде ёмюрле-
ден бери да бийикледен 
ёзенлеге жортхан, жыр 
макъамлы Бахсан сууну 
жагъасында орналгъан 
Тегенекли элинде туугъ-
анды. Анга жашлай Уллу 
Ата журт урушну ауур-
лугъун сынаргъа тюшген-
ди. Къазауатны кезиуюн-
де НКВД-ны Бакуда ара 
школунда окъуй болады. 

Уруш Кавказгъа жет-
генде, милицияны шко-
луну курсантлары аскер 
бёлюмле бла бирге кёп 
сермешлеге къатышхан-
дыла. Хусей да нёгер-
лери бла бирге бизни 
республиканы жеринде 
атышыулада къауум кере 
жаралы да болгъанды. 
Кёчгюнчюлюкден кел-
генден сора, Залийхан 
улу жашау жолун къаяла 
бла байламлы этгенди. 
Республикада, андан ты-
шында да кёп бийиклеге 
чыкъгъанды, альпинизм-
ни айнытыугъа кёп къый-
ын салгъанды.

Европаны бек бийик 
таууна эки жюзге жуу-
укъ кере ёрлегенди. Аны 
башчылыгъында къыркъ 
мингден артыкъ адам 

Элбрусха кётюрюлгенди. 
Ол санда дуниягъа атла-
ры айтылгъан Николай 
Тихонов, Илья Эренбург 
кибик жазыучула.

Ай т х ы л ы к ъ  к ъ а я ч ы 
«СССР-ни спортуну 

устасы» деген атха бизни 
республикадан биринчи 
болуп тийишли болгъан-
ды. 1961 жылда уа анга 
РСФСР-ни сыйлы трене-
ри деген ат берилгенди. 
Ары дери бизни республи-
кадан аллай  даражагъа 
бир киши тийишли бол-
магъанды. 1966 жылда уа 
аны башчылыгъында И. 
Кахиани, Г. Степанов, В. 
Наугольный, С.Шацкий, 
Залийханланы Михаил, 

Ю. Порохня, А. 
Керимов,  Л. За-
нилов, С. Шве-
дов, Курданланы 
М., А. Харченко, 
Г .  Колесников 
Памирге ёрлеп, 
а лтын майда л 
бла саугъаланн-
гандыла.

Хусейни аты 
д у н и я г ъ а 

белгилиди.  Ол 
кё п  т ы ш  к ъ ы -
р а л л ы  а л ь п и -
нист клублары-
ны майдалларын 
а л г ъ а н д ы .  О л 
санда Англия-
ны,  Ита лияны, 
Австрияны, Бол-
гарияны, Герма-
нияны, Мексика-
ны, Югославия-
ны да. Дагъыда 
США-ны сегиз 
клубуну эм гео-
графия обще-

ствосуну члени эди. «При-
эльбрусье» миллет парк 
аны  башламчылыгъы 
бла къуралгъанды. Отуз 

жылдан артыкъ заманны 
КъМР-ни Министрлерини 
Советинде уучу мюлкле-
ни таматасы болуп иш-
легенди.

Кесини т уугъан эли 
Тегенеклиде белгили 

оруслу жазыучу, жырчы 
Владимир Высоцкийни 
атын жюрютген альпи-
нист-уучу музей къурагъ-
анды. Халкъыбызны куль-
турасын кётюрюуде, мил-
летлени араларында шу-
ёхлукъну кючлендириуде 
бу ишни уллу магъанасы 
барды. Солургъа Мин-
ги тау тийресине келген 
оруслула, башха миллет-
лени келечилери да  ары 
къайтадыла. Анда поэтни, 

жырчыны Кавказ бла бай-
ламлыгъын кёргюзтген 
экспонатла бла шагъырей 
боладыла. 

Мындан сора да, таулу-
ланы тарыхларыны, 

жашау-т урмушларына 
жораланнган бёлюм да 
барды. Алайда уа таулу 
жыйрыкъла, чепкенле, 
адырла, сауутла кёребиз. 
Къуру тышындан келген-
леге угъай, ала бизге да 
сейирдиле. Бу тийреледе 
жашагъан жаныуарланы 
макетлерине да сюйюп 
къарарчады. 

Къыра лны кёп  жер-
леринде бардыла был-
лай музейле. Ала бла да 
байламлыкъ барды. В. 
Высоцкийни юсюнден 
хапарлары басмаланнган 
газетле, журналла жибе-
редиле. Аз-кёп болса да, 
ахча бла болушханла да 
бардыла. Ол санда ге-
нерал Юрий Агафоновну 
эм башхаланы  айтыргъа  
боллукъду.

Хусей 2003 жылда дуни-
ядан кетгенди. Алай  аны 

этген ишлери унутуллукъ 
тюйюлдюле,  ха лкъны 
эсинде турлукъдула. Бах-
сан сууну ташларындан 
къалатхан музей ёмюр-
люкдю. Ол болгъан къа-
дар аны аты айтылгъан-
лай турур.

Ол музейни кесини 
жеринде ишлетген 

эди. Ичи, тышы да бек 
тазады. Арбазында ай-
бат терекле, ариу гюлле 
ёседиле. Жомакъдача, 
аламат жер. Алай бир 
жарсыу да барды. Къыш 
ичинде сууукъду. Экспо-
натлагъа уа жылы хауа 
керекди.

Хусейге жашлай уруш-
ну, кёчгюнчюлюкню да 

сынаргъа тюшдю. Алай 
ол мурат этип окъугъан 
да этди, сюйген ишин 
да бардырды. Кёп дара-
жагъа, сыйгъа да тий-
ишли болду. «За отвагу» 
майдал – 1943 жылда, 
«Знак Почёта» орден – 
1986 жылда,  Жуковну 
майдалы – 1996 жылда, 
Халкъланы шуёхлукъла-
рыны ордени 2000 жылда 
берилгендиле. Чыгъар-
мачылыкъны ха лкъла 
аралы академиясы уа 
уучулукъну профессору 
Залийханланы Хусейни 
аты бла алтын эм кюмюш 
майдалла чыгъаргъанды.

Бу адамны юсюнден 
не кёп айтсанг да, 

артыкъ боллукъ тюйюл-
дю. Къысха хапарыбызда  
къауум ишини, сыйны 
юслеринден билдирдик. 
Ур у н у уд а  б о л д у р г ъ а н 
ахшы кёрюмдюлери бла 
ол кесине ёмюрлюк эс-
гертме ишлегенди. 

ОСМАНЛАНЫ Хыйса.

Ыйых кюн Нальчикде  
саулукълары бла байлам-
лы чекленнген онглары 
болгъанланы арасын-
да профессионал уста-
лыкъны «Абилимпикс» 
чемпионатыны регион 
кесеги башланнганды. 
Ол г уманитар-техника 
коллед жде къууанчлы 
халда ачылгъанды. Анга 
къатышханланы КъМР-ни  
жарыкъландырыу, илму 
эмда жаш тёлюню ишлери 
жаны бла министри Анзор 
Езаов алгъышлагъанды.  

Ол бу регионла аралы 
эришиуле  бизде алтынчы 
кере бардырылгъанларын 
айтып, жыл сайын да ре-
спублика алагъа тынгылы 
хазырланнганын, орта про-

фессионал билим бериу 
иш бютюн айный баргъа-
нын, тюрлю-тюрлю жаны 
бла мастерскойла ишленн-
генлерин, ырысхы-техника 
онгла да жангыртылгъан-
ларын  билдиргенди. 

– Быйылгъа дери бар-
дырылгъан  ишлени эсе-
плери къууандыргъан-
дыла, ала хунерлиле бир 
заманда да ишсиз къал-
мазлыкъларын, жашау-
ну не къыйын болумуна 
да  чыдаяллыкъларын 
кёргюзтгендиле», – деп, 
министр «Абилимпикс» 
чемпионат мындан ары 
да бютюн аслам усталаны 
ачыкъларыгъына, аланы 
бирикдирлигине ийнанн-
ганын чертгенди. Аны  
къурагъанлагъа, бардыр-
гъанлагъа, анга къатыш-
ханлагъа эмда усталаны 
хазырлагъанлагъа, во-
лонтёрлагъа, экспертлеге 
да жюрек ыразылыгъын 
билдиргенди.        

«Абилимпикс» миллет 
араны башчысы Игорь 
Грибанов а, усталыкъла-
рын сынарыкълагъа ай-
ланып: «Сиз чемпионатха 
къатышханыгъыз бла окъ-
уна  хорлам болдургъан-

сыз. Алай эсе уа, тутхан 
ишигизни  усталарысыз. 
Чемпионат а жаланда 
сизге тамблагъы кюннге 
ышаныулукъ береди», –
дегенди.

Гуманитар-техника кол-

леджни директору  Барас-
би Абазов а чемпионат  
бир тюрлю чырмаусуз 
бардырылыр ючюн хар 
зат да тынгылы тамам-
ланылгъанын чертгенди, 
анга къатышханла жети-
шимли болурларын сюй-
генин да билдиргенди.  

Бу жол конкурсха ин-
валидликлери болгъан 
14-65-жыллыкъ окъуучу-
ланы, студентлени, спе-
циалистлени сексенден 
артыгъы къатышады. Ол 
юч кюнню  ичинде гума-
нитар-техника, «Къуру-
лушчу», «Нальчик»  кол-
леджледе, КъМКъУ-да,  
сабий-жаш тёлю адап-
тация спорт школда ёте-
рикди.  Аны чеклерин-
де онбеш тюрлю ком-
петенциядан эришиуле, 
мастер-классла, «тёге-
рек столла», кёрмючле, 
ушакъла, тюбешиуле да 
къураллыкъдыла. 

Къууанчлы жыйылыугъа 
келгенлени сабий чыгъ-
армачылыкъны «Кюн ша-
хар» академиясындан 

«Ритмы гор», «Экстрим», 
«Лезгинка», КъМКъУ-ну 
«Каллисто» ансамбль-
ле, Алийланы Джамиля,  
Лана Шахбазян эм бир-
силе жырлап, тепсеп да  
къууандыргъандыла. 

Чертип айтыргъа тийиш-
лиди: бу чемпионат  энчи 
къайгъырыулукъ керек бол-
гъанлагъа деп бардырыла-
ды. Кертиди, «Абилимпик-
сге» жаланда эришиугеча 
угъай, къол усталыкъла-
рын, башха хунерликлерин 
да кёргюзтюрге жол ач-
хан, онг берген жумушхача 
къараргъа керекди. Аны 
алайлыгъын а дайым да 
къуралып тургъан кёрмюч-
леден бютюн ангылайса. 
Бу жолгъа дери чемпио-
натлагъа къатышханланы 
этген ишлерине къарасанг, 
алагъа, аланы юйретген-
леге да бютюн уллу хурмет 
этеригинг келеди.

Эсгертиу: бу чемпионат  
1972 жылдан бери бар-
дырылады, Россейде уа 
2014 жылда башланнганды, 
Къабарты-Малкъаргъа уа 
2015 жылда жетгенди. «Аби-
лимпиксге», анга дагъыда 
Олимпиада оюнла дейди-
ле, бюгюнлюкде эллиден 
артыкъ  усталыкъ киреди. 

ХОЛАЛАНЫ Марзият.
Суратланы автор ал-

гъанды.

Жангы тёлюлени ёсюп 
келгени, аланы излемле-
ри тюрленнгени, инфор-
мация технологияланы 
сингдириу – ала барысы 
да билим бериуню бийик 
даражагъа чыгъарыуну из-
лейдиле. Аны бла байлам-
лы бюгюнлюкде устазны 
баш борчларындан бири 
сабийни шёндюгюлю бо-
лумлада кесини жерин та-
баргъа, алагъа тюзетирге 
юйретиудю. Тырныаууз-
ну В.Г. Кузнецовну атын 
жюрютген 6-чы номерли 
школуну къошакъ билим 
бериу жаны бла устазы, 
«Жюрегими сабийлеге бе-
реме» деген битеуроссей 
конкурсну «Профессионал 
дебют» номинациясыны 
муниципал кезиуюнде хор-
лагъан Улбашланы Махмут 
ол борчну тынгылы толту-
рады. 

– Орта билим алгъандан 
сора, Х.М. Бербеков атлы 
Къабарты-Малкъар къы-
рал университетге кирип, 
информатика эм тергеу 
техника жаны бла билим 
алгъанма, – дейди Мах-
мут. – Сабийлигинде бла 
жаш заманында хар кимни 
жюреги кёп затха тартады, 
алай абадан кезиуге ала-
дан жанына эм жууугъун 
сайлайды. 

Не заманда да техника 
жангычылыкъланы жа-
ратханма, университетде 
окъугъанымда, квадрокоп-
терден видео алдырыргъа 
сюйгенме. Пилотсуз учуу 
аппаратла бюгюнлюкде 
асламдыла, кеслери да 
жангыз съёмканы бар-
дырыуда хайырланылып 
къалмайдыла. Алай бла 
Россейде тамблагъы кюн-

ню усталыкъларына юйре-
тиу онгну ычхындырмагъ-
анма. Школубузда цифра 
эм гуманитар профильли 
«Точка роста» араны ачыл-
гъаны анга себеплик этген-
ди. Бошала тургъан окъуу 
жылда сабийлени «Пи-
лотсуз учхан аппаратла» 
деген къошакъ програм-
магъа кёре окъутханма, 
ала моделированиягъа 
бла конструированиягъа, 
этгенлери бла хайырла-
ныргъа юйреннгендиле. 

Махмутну чыгъармачы-
лыкъ биригиуюне кадет 
классланы окъуучулары 
да жюрюйдюле. Ол да, 
окъуучуларына жюрек жы-
лыуун бере, хар жангы кел-
ген тёлюню айныууна къо-
шумчулугъун этеди, аланы 
жетишимли болурларына 
къайгъырады. «Сабийлени 
жылтырагъан кёзчюклерин 
кёрсем, бу усталыкъгъа 
бошдан келмегеними ан-
гылайма, битеу билгеними 
алагъа юйретирге кюреше-
ме. Бийик технологиялагъа, 
энди ачыкъ бола тургъан 
затлагъа кесим да дайым 
итиннгеним сабийлеге жан-
гы онгла ачады», – дейди. 

Педагогга техникагъа 
сейирлери болгъан сабий-
ле келедиле. Аны програм-
масыны мураты – алагъа 
гитчеликден уста лыкъ 
сайларгъа болушууду. Са-
бийлеге бюгюн бергенинг, 
тамблагъы кюнюбюзню 
мурдору болгъанына Мах-
мут ишексизди. Къыра-
лыбызны эндиги инже-
нерлерин хазырлаугъа 
къыйын са лгъаны аны 
ёхтемлендиреди. Устазны 
оюмуна кёре, окъуучула-
ны айныулары педагогну 

усталыгъына кёре болады. 
Аны ючюн кеси да дайым 
юйреннгенлей,  тюрлю-
тюрлю муниципал, регион 
семинарлагъа къатышхан-
лай турады. 

– Ёз школумда уруннга-
ныма насыбым тутханды, 
мени окъутхан устазла бю-
гюн ишчи нёгерлеримдиле, 
керек кезиуде болушургъа 
хазырдыла, – дейди Улбаш 
улу. – Коллективибизде 
хар бирибизни да оюмуна 
тынгылай юйреннгенбиз. 
Арада байламлыкъла би-
ригип ишлеуню, бир бирге 
хурмет, билеклик этиуню 
мурдорунда къуралгъан-
дыла. Устаз жетишимли, 
хар не жаны бла да билим-
ли, башламчылыкълагъа 
бай болургъа тийишлиди. 
Ол заманда аны намысы 
жюрюрюкдю, сабийлеге 
юлгю боллукъду.

Махму т тири солууну 
сайлайды,  сноубордда 
учаргъа сюеди. Ол оюм 
этгенден, сноуборд спор-
тну къыш тюрлюлерини эм 
зауукълуларындан бириди, 
харкюнлюк ишледен со-
лургъа болушады. Акъыл 
ишден къарыу излеген жу-
мушха кёчюу, жангы кюч 
бере, бютюн уллу бийикли-
клеге итиндиреди, жангы 
оюмла туудурады. Таудан 
учуп келгенин видеогъа да 
алдырады. Ол а усталыгъ-
ында да себеплик болады. 
Махмут белгили физик-те-
оретик Л.Д. Ландауну: «Эм 
башы, хар нени да жюрек 
талпыныулукъ бла баш-
лагъыз! Ол жашауну чек-
сиз ариу этеди», – деген 
сёзлерин тюзге санайды.

Анатолий ТЕМИРОВ.

Чемпионат

Фахмулуланы ачыкълауну, 
аланы кёллендириуню да себеби

Жигерлиги, ётгюрлюгю бла 
кесине ёмюрлюк эсгертме ишлегенди

Залийханланы Чокканы уланы Хусей 
- халкъыбызны атын иги бла айтдыр-
гъан жашларыбыздан бири. Аны 20-гъа 
жууукъ сыйлы аты болгъанды. Ол сан-
да: СССР-ни спортуну устасы, СССР-ни эм 
РСФСР-ни сыйлы тренери, спорт жаны бла 
халкъла аралы даражалы судья, РСФСР-
ни, КъМАССР-ни, Чечен-Ингушетияны, 
Шимал Осетияны, Къарачай-Черкес-
ни  культурасыны сыйлы къуллукъчусу, 
КъМР-ни Альпинизм эм тау-лыжа спорту-
ну федерациясыны президенти, Россейни 
Росохотсоюзуну сыйлы члени, Илмуланы 
халкъла аралы академиясыны сыйлы  
академиги, Чыгъармачылыкъны халкъла 
аралы академиясыны сыйлы академиги.

Борчланы тёлеуню 
онгларын излей

Элбрус районну администрациясыны 
башчысыны къуллугъун толтургъан Сот-
таланы Къурман организацияланы эм уч-
режденияланы башчылары бла тюбешиу 
бардыргъанды, анда халкъдан анга этилген 
жумушла ючюн ахча  жыйыу бла байламлы 
хал тинтилгенди. Энчи эс жашау журт-
коммунал жумушла ючюн борчну къайтары-
угъа бёлюннгенди. Чертилгенича, коммунал 
жумушла тийишлисича жалчытылыныр 
ючюн, хакъны заманында тёлерге керекди. 
Бусагъатда, жылыу бериуню жангы кезиую-
не  хазырланнганда, аны магъанасы андан 
да бек ёседи: быргъыла, тюрлю-тюрлю 
механизмле бла оборудование алыргъа 
ахча изленеди. 

Бу болум бла байламлы организацияланы 
бла учрежденияланы башчыларына  къысха 
заманны ичинде битеу болгъан борчла тёле-
нирча мадарла этерге буйрукъ берилгенди, 
халкъны бу жаны бла низамын кётюрюр 
ючюн ишчи къауум да къуралгъанды.  

Тин байлыгъыбызны 
сакълаууру

Элбрус районну Отарланы Омарны атын 
жюрютген краеведение музейинде респу-
бликаны Жамауат палатасыны культура-
ны айнытыу, тин байлыкъны сакълау эм 
асламлы информация органла жаны бла 
комиссиясыны председатели Атмырзаланы 
Магометни башчылыгъында жыйылыу бол-
гъанды. Анда музейлени айнытыугъа жора-
ланнган «Наследие» деген энчи программа 
жарашдырылгъаны эм толтурулгъаны бил-
дирилгенди. Анга кёре музейни экспонатла-
рын сакълау, фондларын байыкъландырыу 
жаны бла мадарла этиледиле. 

Бюгюнлюкде Элбрус районда музейлени 
фондларында 5 900-ден аслам зат барды. 
Аладан 1 500-сю суратла бла эскизледиле. 
Аланы  араларында Россейни, Къабар-
ты-Малкъарны да суратчыларыны ишле-
ри тюбейдиле. Отарланы Омарны атын 
жюрютген краеведение музейни эм аны 
Кёнделенде бёлюмюню экспозициясы  
артыкъда уллу сейир туудурады. Ол 640 

квадрат метр жерде орналады, 7 тематика 
залдан къуралады. 

Къонакъбайлыкъ 
шуёхлукъну кючлейди
Башха-башха миллетлени эм динлени ке-

лечилерини араларында шуёхлукъну кючле-
уге жораланнган «Къонакъбайлыкъ–2022» 
республикалы проект  Элбрус районда да 
толтурулады. Быйыл анга Бедикни орта 
школуну сегизинчи классыны окъуучусу 
Алботланы Тимур къатышханды. Бир ый-
ыкъны ол Бахсан районну Псычох элинде 
Джантууланы юйюрлеринде тургъанды, ан-
дагъы мектепге жюрюгенди, къабартылы-
ланы араларында жангы шуёхла тапханды, 
къоншу миллетни маданияты, адет-тёреси, 
тили, турмушу бла шагъырейленнгенди, 
ашарыкълары бла сыйланнганды. 

Тимургъа къонакъбайлыкъ этген юйюр анга 
жарыкъ тюбегенди, ариу, тарых магъаналы  
жерлеге  жолоучулукъла  къурагъанды, ол 
кесин ёз юйюндеча  сезерча этгенди. Ала 
бла бирге Тимур Чегем чучхурлагъа, Чирик 
кёллеге баргъанды, элни мектебинде болгъан 
эришиулеге къатышханды. Башха къонакъ-
лача, ол да сертификат эм проектни белгиси 
бла саугъаланнганды. Аны атасы бла анасы 
уа огъурлу къонакъбайлыкъны жангыртыугъа 
этген къошумчулукълары ючюн ыспас къагъ-
ытла бла белгиленнгендиле.

Лицейчиле – пионерле
Тырныауузну 1-чи номерли лицейини 

3-4-чю классларыны окъуучуларына эсде 
къалырча иш къуралгъанды – аланы пио-
нерлеге алгъандыла. 

Къууанчлы жумуш, пионер организаци-
яла къуралгъанлы 100 жыл толгъанына 
аталып, сабий искусстволаны Абайланы 
Султан-Бекни атын жюрютген мектебинде 
ётдюрюлгенди. Ёсе келген тёлюлени Ата 
журтха сюймекликде ёсдюрюуге этген уллу 
къошумчулукълары ючюн учрежденияны 
устазлары Коммунист партияны жер-жерли 
бёлюмюню сыйлы грамоталары бла бел-
гиленнгендиле. Ызы бла сабий чыгъарма-
чылыкъ къауумланы къатышыулары бла 
байрам концерт болгъанды.

Тирилиги эм хунерлиги 
бла  атын айтдыргъанды

«Адамны алдаргъа, керексиз 
ышандырыргъа эркин тюйюлбюз»

Миллет хазнабызны жыйыучусу

ЁХТЕМЛЕНИУБюгюн Россейде Ёкюллени кюнюдю 

Гажонланы Идрисни жашы 
Къаншаубий КъМР-ни Ёкюллери-
ни коллегиясында 1995 жылдан 
бери ишлейди. Бу кезиуде ол  
къыйын, халкъны жанындан сейир 
уллу болгъан ишлени бардыргъан-
ды.  Профессионал байрамыны 
аллында  биз аны бла  усталыкъ-
ны энчиликлерини юслеринден 
ушакъ бардыргъанбыз.

- Къаншаубий Идрисович, алгъа 
окъуучула бла танышдырыргъа сюеме 
сизни. Къайда окъугъансыз, къаллай 
ишлени бардырасыз?

-  СССР-ни МВД-сыны академиясыны 
Ростовда бёлюмюн тауусханма,  кёп 
жылланы Черек районда оперуполно-
моченный болуп къуллукъ этгенме. Ызы 
бла Юстиция министерствода  ишле-
генме. Ол кезиуде анга башчылыкъны 
Батырбекланы Ахмат этгенди. Жамауат 
организацияла эм дин биригиуле бла 
байламлыкълагъа жууаплы болгъанма. 

Андан КъМР-ни  Ёкюллени коллегия-
сына кёчгенме. Асламында уголовный 
ишлени бардырама. 

- Полицияда  къуллукъдан кетгенден 
сора ёкюллени тизгинлерине къошул-
гъанлагъа  халкъда оюмла тюрлю-
тюрлюдюле. Алгъын  аманлыкъчы-
ланы тутханды, энди уа аланы сюдде 
къоруулайды…

- Ачыкъ айтханда, полициячыла, ёкюл-
ле да бир ишни толтурадыла – законну 
къоруулайдыла, правону сакълайдыла.  
Аны ючюн бир жанындан башхасына   
кёчгенди дегенле терсдиле. Бу соруугъа 
ёкюл Кони жууапны кесини юлгюсюнде 
эртте бергенди. Ол прокурор, судья, ёкюл 
да болгъанды. Хар ишин да бет жарыкъ-
лы толтургъанды. 

Законну аллында хар адам да тенгди. 
Аманлыкъ этгени ючюн  терсленнген 
ажашхан къояннга ушайды –  кеси сагъ-
ыш эталмай,   башхаланы сёзлерине 
тынгылайды. Ёкюлле уа къыралны атын-
дан адамны праволарын, эркинликлерин 
сакълайдыла. Инсанны кесин, ол этген 
бузукълугъун угъай, законну.   

- Сюд терсленнгенни тюзлюгюн 
ачыкълап, аны залдан эркин этген, ай-
ыбын, жулгъан  оноуланы алай аз нек 
чыгъарады, сиз акъыл этгенден?

- Озгъан ёмюрню 37-чи жыллары 
репрессияланы заманыча белгилидиле. 
Ючеуленни сюдюню къатылыгъыны 
юсюнден кёп жазылгъанды, ала адам-
ны илишаннга салыуну, аны мычымай 
толтурууну оноуларын да чыгъаргъанды-
ла.  Ма ол законсуз заманлада  сюдню 
оноуларыны 14 проценти  терсленнгенни 
эркин этиу бла байламлы болгъандыла. 

Ахыр 20-30 жылда уа аланы саны бир 
процентге да жетмейди. Аны уа след-
ствияны кезиуюнде битеу шагъатла тюз 
жыйылгъандыла, тинтиуле иги барды-
рылгъандыла, деп ангылатылады. Алай 
уголовно-процессуал законлагъа билмей, 
сунмай да этиледиле бузукълукъла. 

Терсленнген  тюз болгъаны прокурор-
гъа, ёкюлге, судьягъа окъуна ачыкъ болса 
да, аны айыбын жулгъан бек къыйынды.  
Апелляция берип, эки-юч сюдден ётюп, 
жаланда андан сора эркин этилирге 
боллукъду инсан. Бу заманда уа законну 
аллында таза адам тутулуп турады. 

Юлгюге бир ишни келтирирге сюеме. 
Вольный Аулда къабырланы къатында 
тау эллерибизден биринде жашагъан эр 
кишини ёлюгюн табадыла.  Тёрт жылдан 
а мурдарлыкъда аны тамата жашын 
терслейдиле! Нек эсе да, ол аманлыкъ 
этгенине женгдиргенди. 

Анасы ма  сенича аллымда олтуруп, 
ушакъ бардырабыз. Ол  жашы  ёкюл 
керекмейди, аманлыкъны кесиме алсам, 
беш жылгъа условно тутаргъа деген оно-
уну чыгъаргъа сёз бергендиле, дегенин 
билдиреди. 

Оноуну анга  бу антны бергенле угъай, 
сюд чыгъарлыгъын  ангылатама. Жаш  
сёзлерин артха алады, тинтиуле барды-
рыладыла. Сорууланы кезиуюнде аны 
айтханы мурдарлыкъ болгъан жерде 
шартлагъа келишмегенлери тохташды-
рылады. Жаш атасын бичакъ бла бир 
ненча кере уруп, машинаны ичинде руль 
артында къойгъанма, дегенди. Алай эр 
кишини   машинаны арт эшиклерини 
къатында тапхандыла. Ма келишмеулюк! 

Болсада Нальчикни сюдю аны терс-
лигин айтып, 9 жылгъа эркинлигин сый-
ырыргъа деген оноуну эки кере чыгъар-
гъанды! Жаланда ючюнчю сюдден сора 
эркин этгендиле. 

Право низамны сакълаучу системаны 
келечилери бийик тарихле кёргюзтюрге, 
ишлерини эсеплерин игилендирирге ити-
не, жарсыугъа, правогъа бузукълукъла 
этедиле.  

- Мен билгенден, сиз 2005 жылда 
Нальчикге чабыууллукъ этгенлени терс-
леу сюдге да къатышхансыз.

- Хау, юч адамны эркинликлерин 
къоруулагъанма. Бу ишге жамауатда 
сейир уллу болгъанды. Бир жол жууугъум 
Ростовха бара, аны чекде тохтатадыла. 
Документлерин тинтген полициячы 
мени сурайды да, ол бандитлени къалай 
къоруулайды деп бир сор, деп ашырады. 
Право низамны сакълаучу алай суна эсе, 
юридический билими болмагъан башха 
адамлагъа  дау этерча тюйюлдю. 

Чабыуул этгенлери ючюн терсленнген-
лени ёкюлге ахча тёлерге онглары бол-
магъанды. Аны себепли биз къыралны 
атындан ишлегенбиз. Мен  жакълагъан 
жашла бюгюнлюкде эркин болгъандыла, 
бири Москвада ишлейди, аманлыкъ-
лагъа, бузукълукълагъа къатышмай, 
тынч жашайды. Башхасына уа кёп бол-
май тюбеген эдим. Ол алгъаракълада 
эркин болгъанын, манга къонакъгъа ке-
лип, ыразылыгъын билдирирге сюйгенин 
да айтханды.

- Ёкюл къаллай болургъа керекди?
- Намыслы, адепли, тюзлюк жанлы. 

Дагъыда профессионал билими бийикде 
болургъа борчлуду. Адамны алдаргъа, 
керексиз ышаныулукъла берирге  эркин 
тюйюлбюз. Къоркъма,  ма бусагъат сени 
мындан чыгъарлыкъма, дегенча жал-
гъан антла этерге ахырда жарамайды.

Белгили артист Ефремовну иши эси-
гизде болур. Ол эсирип, руль артына 
олтуруп, жолда авария этгенди.  Аны 
битеу телеканаллада да кёргюзтгендиле.  
Ёкюлю уа  жууапдан эркин этерикме, 
деп ант бергенди. Ахырында уа артистге 
тутмакъда 8 жыл тутаргъа  деген оноуну 
чыгъаргъанды сюд. Алай аварияда аны 
хатасындан жоюлгъан эр кишини   юйю-
рюнден кечгинлик телеп, ахча къоранчла-

рын къайтарса, ким биледи, оноу  
жумушагъыракъ боллукъ эсе уа!  

Ефремовну ёкюлю этиканы буз-
гъаны ючюн Шимал Осетияны 
Ёкюллерини палатасыны тизги-
нинден кетерилгенди. Ма, кёресиз, 
жалгъан антланы ахыры къалай 
болгъанды.   

Терсленнгенни къадарын закон 
бла  женгиллетирге боллукъду.  
Сёзге, аварияда ачыгъанладан, жуу-
укъларындан кечгинлик тилесе,  ахча 
къоранчны къайтарса, сюд, прокурор да 
эсге алмай къоярыкъ тюйюлдюле. 

Былайда энтта  бир юлгю келтирирге 
сюеме. Бир алим, илмуланы кандидаты, 
тиширыу бла даулашып, аны тюртген эте-
ди. Ол жыгъылып, билегин ачытханды. 
Ол  саулукъгъа  женгил заран салыуду.   
Алимге   кечгинлик тиле, тиширыу дауун 
артха алып къояргъа боллукъду, деп ан-
гылатама. Келебиз сюдге,  жаш турады 
да, кечгинлик тилейме, алай сен эр киши 
болсанг, тюйген этерик эдим, дейди. Был-
лай кечгинликни ким аллыкъды? Кесин 
тыяр амалтын  жууапха тартылгъанды. 

- Эм аламат клиент а къаллайды?
- Алгъаракълада Анзорейден  эр ки-

шини праволарын къоруулагъанма. Ма 
олду эм аламат клиент. Хар  сёзюмю 
ангылагъанды,  оюмума тынгылагъанды, 
кесини билими да бар эди. Даулашсыз, 
гурушхасыз, бирге келишип ишлегенбиз.  

- Эсигизде къалгъан, сейир ишлени 
юлгюге келтираллыкъмысыз?

- Жангы прокурор салыннгандан сора, 
алгъын заманлада ахырына дери тинтил-
мей, сюдге берилмей къалгъан ишлени 
жангыдан сюзюп  тебирегендиле. Бир 
кюн манга жаш адам сёлешеди. Анга 
тиширыугъа артыкълыкъ этгенине ише-
кликде терслеу материалла ачылгъан 
эдиле. Ол кезиуде тиширыу аны  ётюрюк 
айтып терслегенин тохташдыралгъанбыз.  
Бу жол да жашны сейирлерин   сакълап, 
тюзлюгюн къоруулагъанбыз. 

 Дагъыда башха  жашны   къауум адам-
ны санында тиширыугъа артыкълыкъ 
этгени ючюн терслегендиле. Болсада 
тиширыуну айтханы бла жашны сёзлери 
келишмегендиле. Аманлыкъ этилген  
сагъатда  жаш библиотекада болгъанын 
тохташдырыргъа къолдан келгенди. 
Бизге китапны табып, карточкада белги-
леннген заманны ачыкъларгъа  болушхан 
библиотекачыгъа ыразылыгъымы айтыр-
гъа сюеме. 

Жаш тау элледен биринде жашагъ-
анды. Ол кюн юйюне бара, автобусда   
тиширыугъа жерин бергенди. Ол а аны 
къолундан китаплары бла сумкасын 
алгъанды. Бу шагъатны да табабыз.   
Аланы барысын да жыйышдырып, жаш 
уголовный ишде белгиленнген заманда  
фатарда болмагъанын шарт тохташ-
дыргъанбыз. Тюзлюк хорлагъанына бек 
ёхтемленеме. 

Шёндю бардыргъан ишде уа юч адам 
терсленедиле,  барысы да 50 жылдан 
таматала. Бири тутулупду, къалгъан-
лары юйлериндедиле. Иш  къалай 
болгъанды. Ачыгъаннга саналгъанны 
бла бу эр кишилени араларында да-
улаш башланып, биринчиси бичакъ 
чыгъаргъанды. Терсленнгенле уа аны 
сыйырабыз деп,   къолуна, башына да 
ургъандыла. Энди уа   аны саулугъуна 

женгил заран салгъанлары ючюн терс-
ленедиле. 

Ачыгъаннга саналгъан адам, кюн 
сайын ичип, следователь аны терсленн-
генле бла  тюбешдирип, соруу барды-
ралмай тургъанлы юч ыйыкъ озгъанды.   
Полицияны участка уполномоченныйи 
эрттенликде эртте барып да кёргенди, 
алай ол заманда да  эсирипди.

  Ол ичип, биреулен а тутулуп турады. 
- Сизни айтханыгъыздан бир оюм 

этгенме – ёкюл эм къыйын усталыкъ-
ды. Андан солугъан а къалай этесиз?

- Антлы нёгерим барды – Биттирланы 
Алим. Ол  бек иги ёкюлдю.  Аны бла 
тюбеше, ушакъла бардыра. 

- Профессионал байрамыгъыз бла 
байламлы ишчи нёгерлеригизге, газет-
ни окъуучуларына къаллай алгъыш 
этерге сюесиз?

- Окъуучулагъа, жашауугъузда иги, 
ахшы жумушла болсунла, сизге мюлк 
тюшюп, мени болушлугъум жаланда 
анга эркинликлени жарашдырыр ючюн 
керек болурун тежейме. 

КъМР-ни Ёкюллерини коллегиясы 
эрттеден ишлейди, анда жаш адамла 
да кёпдюле. Ишчи нёгерлериме  уа 
сейирлерин сакълагъан адамла, кес-
лери да ишлерине ыразы болурларын 
тилейме.  

Ушагъыбызны ахырында  КъМР-ни 
Ёкюллерини коллегиясыны ишине 
чырмау этген  шартланы юслеринден 
айтыргъа сюеме. Озгъан ёмюрню 90-
чы жылларына дери шахар эм район 
сюдледе   ёкюлню энчи отоуу болгъан-
ды. Ала КъМР-ни Баш сюдюнде   бюгюн 
да сакъланнгандыла. 

Къалгъанларында уа алада архивле 
къуралгъандыла, техничканы кере-
клерине берилгендиле, неда завхоз 
олтурады. Уголовный ишни сюдню 
мекямындан тышына  чыгъарыргъа 
жарамайды. Да алай эсе,  аны тинтирге 
амалла да къуралыргъа керекдиле. Бир 
ненча том болгъан ишни тобукъларыма 
салып  къалай ишлейим?   Бу сорууну 
кёп кере кётюргенбиз, алай ол бюгюн 
да тамамланмагъанды.  

Дагъыда сюдледе низамлылыкъны 
сакълау да магъаналыды. Жарсыугъа, 
бизде ол жаны бла кемчиликле бардыла. 
Сагъат онда башларыкъбыз деселе, бири 
келмей, башхасы кеч къала, сагъатла бла 
сакъларгъа тюшеди. Ма ахыргъы кере 
эки сагъатны тас этгенбиз сюд болжа-
лында башланмай.    

  Чегем район сюдге Мурачаланы 
Руслан башчылыкъ этгенинде, низам 
къаты болгъанды, процесс бир минут 
кеч къалмай баргъанды. КъМР-ни Баш 
сюдюнде, Ростовда аскер сюдде, Наль-
чикде гарнизон сюдде да низам къатыды. 
Районлада бла шахарлада сюдле аладан 
юлгю алсала, бек иги боллукъду. 

Ушакъны ТИКАЛАНЫ 
Фатима бардыргъанды. 

- Мени атам темирчи эди. Анам бла 
ыннам а къол устала болгъандыла: 
биринчи классха баргъанымда, школну 
бошагъанымда, юйюр къурагъанымда 
эм башха къууанчлы кюнледе кийизле 
саугъалагъандыла. 

Заман оза барып, мени жууукъ адам-
ларым да жашаудан кетгенде, аланы 
къоллары бла этилген кийизле манга 
чексиз багъалы боладыла. Артда уа 
кийизле халкъыбызны тарых жолуну бир 
белгиси болгъанын ангылайма. Тюнене 
кюнюбюз, аппаларыбызны-ыннала-
рыбызны заманлары... Таулу тиширыу 
кийизледе сюймеклигини, ачыууну 
юсюнден да айтады, ала бирде жарыкъ, 
бирде уа мудахдыла, жырлагъан да, 
жилягъан да этедиле, - дейди Рашид 
ушагъыбызда. 

Ол дуниясы жарыкъ болсун, оруслу 
искусствовед Анна Яковлевна Кузнецо-
ва биринчи сезгенди  кийизле таулуланы 
жашауларындан кете баргъанларын. 
Кёчгюнчюлюкде Азиягъа  иелери бла 
барып, артха къайтхан кийизле окъуна 
кюйдюрюле эдиле…Таулу тиширыуланы 
араларында биринчи болуп Тбилисиде 
художестволу академияда  бийик ху-
дожестволу билим  алгъан Болатланы 
Людмила бла бирге Анна Яковлевна 

Кузнецова тау эллеге барып, алыкъа 
жюрютюлюуде болгъан кийизлени 
суратха алады. Бюгюнлюкде  Кузнецо-
ваны «Народное искусство карачаевцев 
и балкарцев»  деген китабы таулуланы 
юслеринден жазылгъан бек магъаналы 
ишледен бириди. Айхай, Анна Яков-
левна сау къадарда китап басмадан 
чыкъмагъан эди, ол ёлгенден сора уа 
Болатланы Людмиланы болушлугъу 
бла Гуманитар тинтиулени институту, не 
болса да, аны басмалагъанды. 

Локияланы Рашидге да кёп элледен 
келтиредиле кийизлени. «Мен умутума 
жетгенме: кёп окъуу юйледе кружокла 
ачылгъандыла, сабийле кийиз этерге 
юйренедиле. Халкъыбызны эсине 
тюшюрюрге сюйген затымы – тюшюр-
генме!», - дейди Локия улу. Ариулукъну 
кёргюзте билирге керекди, башхала 
да къолларына жюн алып, аны бояп, 
накъышла салып, сагъышларын, къу-
уанчларын, жарсыуларын да айтырча. 

Насыпха, шёндю адамла юйлерин 
бир кибик жасамайдыла. Бир-бирле  
дизайнерлени чакъырадыла, башхала 
уа кеслерини сезимлерине, излемле-
рине кёре къурайдыла отоуларын. Аны 
бла байламлы жангы умут тууады. 
Энтта да кийиз таулу юйлеге къайтыр-
гъа боллукъду. Суратланы тагъа эсе 

къабыргъалагъа, кийизлени уа нек 
жарамайды?

Рашид, кийизледен сора да, агъач-
дан, темирден этилген затланы жыяды. 
Тыш къыраллада аланы музейледе ти-
зип тутадыла. «Бизни миллетибиз юйде, 
бахчада ма была бла хайырланнганды-
ла», - деп хапарлайдыла. Жашау терк 
тюрленеди, юйде хайырланнган сауутла 
да – алай. Ала унутулупму къалыргъа 
керекдиле? Угъай. Тыш къыралладача, 
хар бири музей тапкалада жерин табар 
деп ийнаныу барды. 

Рашид таулуланы  эртте жашау тур-
мушларына келишдирип, эки отоу да 
къурагъанды. Агъач тёшек, от жагъа, 
агъач сауутла. «От жагъада бусагъатда 
от жандыраллыкъма, - дейди Локия 
улу. – Бирде кюндюз, ишден арысам, бу 
тапчанда жукълайма, къарыу алама».

Ол Кёнделенни музейи ишлеп башла-
рына да уллу къыйын салгъанды. Белги-
лисича, ол бир къауум жылны жабылып 
тургъанды. Рашид аны башын жан-
гыдан жапханды,  ремонт этилгенден 
сора, Хаджиланы Даниялдан фахмулу 
суратчы Курданланы Валераны отуз 
суратын сатып алып, музейге саугъагъа 
бергенди. Андан сора да, кесини ахча-
сына Кёнделенден урушха кетип, сер-
мешледе ёлгенлеге атап Ёмюрлюк от 

Кёчгюнчюлюк жыллада Маго-
мет,  кёп башха таулу жашла-

ча,  ишге берилгенди. Не медет, 
жашар ючюн ишлерге керек эди. 
Аны себепли  жашха окъуп, терен 
билим алыргъа насып жетме-
генди. Гитчелей окъуна юй  жу-
мушлагъа тири къатышыучу жаш 
ара  мюлкде уруннганлагъа  эртте 
къошулгъанды,  къыркъ жылны 
бёлюнмей колхозда ишлегенди. 
Аладан отуз беш жыл чакълысын 
къойчу болгъанды.

«Магометге ал кезиуледе хар 
зат да тап болуп турмагъанды, 
кёп къыйналыргъа тюшгенди,-деп 
жазгъанды колхозланы заманында 
чыкъгъан «Хорламны байрагъы» 
деген къыргъыз  газет. Малчы-
лыкъны бошму сайладым, тёлю 
алыуда, жюн къыркъыуда артха 
нек къалыргъа керек эдим деген 
заманлары да кёп  болгъандыла  
жашны… Аллай кезиуледе анга 
ишни  жартылай къояргъа сюйме-
учюсю, таукеллиги, жууаплылыкъ-
ны унутмагъаны болушхандыла…».

Къош да бара-бара тюзеледи 
дегенлей, Магомет тама-

талыкъ этген бригада жетишим-
ле болдуруп, алчыланы санына 
къошулгъан заман да жетгенди.  
Тогъузунчу бешжыллыкъны Ме-
чукъа улу  бла  нёгерлери 3172 
къозу алып, 12 тоннагъа жууукъ 
жюн къыркъып бошагъандыла.  
Аны  ызындан жылда уа Маго-
метни къошунда ишлегенле  хар 
100 ана къойдан 142  къозу алып 
сакълагъанлары уа колхозда угъ-
ай, районда окъуна  болмагъанча 
бийик  кёрюмдю эди.

Энди Магометни сынаууна юй-
ренирге жаш малчыланы къой, 
кёп жылланы сюрюу жюрютгенле 
окъуна келип башлайдыла. Ишни, 
жетишимлени  жашырынлыкъ-
ларын сурагъанлагъа ол къысха 
жууап бере эди: «Хар малгъа да 
энчи эс бурургъа, къарыусузларын 
бёлюп, энчи къарап, ашларын-су-
уларын заманында тапдырыргъа 
керекди».

Магомет, кече, кюн да, не бек 
арып-та лып т урса да,  иш  

юсюнде болуучусун, кеси къаты 
кюрешип, нёгерлеринден да аны 
излеучюсюн, тёлю алыу башланн-
ганда бютюнда тынчаймагъанын 
жашырмай эди.

Ол чекге жетдим эсе деп, тын-
чайып  къалмай,  таулу жаш жыл-
дан-жылгъа жетишимлеге  къоша 
барыргъа итиннгенди, ол  мураты-
на да жетгенди.  Аны  къыйынына 
тийишли багъа да берилгенди. 
1966  жылда ол «Сыйлылыкъны 
Белгиси» орден бла саугъаланн-
ганды. Жетмишинчи  жыллада 
уа Урунууну Къызыл Байрагъыны 
орденине эки кере тийишли бол-
гъанды.

Айырма лы жетишимлерини 
юсюнден къагъытлары да 

жарашдырылып, Социалист Уру-
нууну Жигити деген атха кёргюз-
тюлгенинде, анга  жаланда бир 
зат чырмаулукъ этгенди – миллети 
малкъар, алай эсе уа, «кёчгюн-
чю» деген аты  болгъаны. Ма ол 
заманда Мечукъа улуна Ленинни 
орденин бериу бла чекленип къал-
гъандыла.

1975  жылда уа   Магометге  
«Къыргъыз ССР-ни сыйлы малчы-
сы» деген ат аталгъанды. Сёзсюз, 
ол да  уллу къууанч эди жашха. 
Къойчулукъда болдургъан жети-
шимлери ючюн а  анга  1980 жылда 
СССР-ни  ВДНХ-сыны алтын  май-
далы уа   къыралны ара шахары  
Москвагъа баргъанында берилген-
ди. Ары барыргъа эркинлик  Маго-
метге  эл мюлкде болдургъан  эм 
иги кёрюмдюлеге  тийишли болуп 
тургъаны ючюн берилгенди.

Колхоз мюлкню айнытыугъа 
салгъан къыйынын билген-

лерине, эслегенлерине  къууана 
эсе да, Магомет тутхан ишин  
саугъала, махтау  ючюн угъай, 
сёзюне кертичи болур ючюн та-
мамлагъанды.  Андан арысында 
да битеу кючюн, хунерин ара 
малчылыкъны  айнытыугъа бур-
гъанды. 1981 жылда ол бешинчи 
бийик къырал саугъасын – Уруну-
уну Къызыл Байрагъыны орденин 
ючюнчю кере  алгъанды. Октябрь 
Революцияны ордени уа аны са-
угъаларыны санына 1986 жылда 
къошулгъанды.

Алты орден эмда бир талай май-
дал  бла саугъаланнган  таулу,  
сёзсюз, ол  миллетни ёхтемленирча 
адамыды! Къыргъыз ССР-ни Баш 
Советине депутатха юч кере айы-
рылгъаны да шагъатды Мечукъа 
улуну сыйы Ата журтдан узакъ къы-
ралда бийик даражада  жюрюгенин. 

Кёп жылланы ичинде  аны аты  
юлгюге  айтылып тургъанды. 

Аны ючюн а тышындан келген 
къонакъланы, кёп санлы делегаци-
яланы аны къошуна  элтиу тёреге 
айланнган эди. Магомет да, сынау-
уну юсюнден къызгъанмай билди-
рип, аны бла бирге уа  тышындан 
келгенлеге таулу къонакъбайлыкъ 
этерден да артха турмагъанды. 
Аны чомартлыгъыны юсюнден 
кёпле кёп жерледе айтыучу эдиле. 
Областьда, республикада къуу-
анчлы ишле, сыйлы тюбешиуле 
къуралгъанларында уа, алагъа 
чакъырылмай, аны кезиуюнде аты 
айтылмай  бир заманда да хазна 
къалмагъанды. Алай  эсе уа, ол 
таулуланы атын айтдыргъанды, 
миллетини, тукъумуну намысын 
бийикге кётюргенди.

Жашау оза баргъаны сайын, 
жылла да кёбейе барадыла. Алай 
бла  солургъа кетер  заман да 
жетеди. Болсада  Магомет  къол-
ларын къучакълап, бош турал-
магъанды. Жыл саны жетмишден  
атлагъандан сора да, ол  ишин 
къоймагъан эди. Жашауну оноуу 
алай эсе деп, фермерчиликге 
кёчгенди, арендагъа 30 гектар жер 
алып, анда мирзеу, мал ашха жа-
раулу битимле  ёсдюрюп тургъан-
ды. Иги кесек тууар, къой – эчки  
тутханды, атлары, арбасы да бар 
эдиле, эл мюлк ишледе жараулу 
башха техника да мадаргъан эди. 
Алай бла жууукъ- ахлудан, башха 
миллетли адамладан бир ненча-
сын иш бла жалчытып тургъанды, 
ала кереклерин табып жашарча 
онг бергенди.

Мечукъа улу ырысхыгъа жан  
атып, къалай бла да байыкъ-

ланыргъа кюрешгенледен тюйюл 
эди.  Фермер мюлк къурамаса да, 
къыйналмай кечинирча ырысхы 
къолайы болгъанды. Ишни башы 
башхадады – ёмюрю урунуу бла 
ётген таулу бош туралмагъаныды.

Экинчи жаны бла уа, иш кёллю 
адам  не тюрлю жашау болумлада 
да кесине файда  тюшюрюрге, 
адамлагъа да болушургъа бол-
лугъун кёргюзтеди. Ол заманлада 
адамла андан жангыча мюлк жю-
рютюрге юйренип тургъандыла.

Не болумда да менсинмеген, 
махтауну не бийигине жетгенде да 
уллу кёллюлюк этмеген Магомет 
тенглик, кишилик эте да, жууукъ-
лукъ жюрюте да билгенди, тынгылы 
юйюр да къурагъанды. Юй бийчеси 
Мишаланы  Ариукёз бла ол ким да  
сукъланырча  сабийле ёсдюргенди. 
Тамата къызлары Фатимат кийим 
тигиу усталыгъы бла белгили-
ди. Аны кичиси Клара Къыргъыз 
Республиканы миллет  универ-
ситетинде финансла эм  кредит 
кафедраны таматасыды, доцентди. 
Жашлары Жамме да бийик билим 
алгъанды, инженерди.

Магомет бла Ариукёз, туудукъ-
ларына къууана, ала бла ёх-

темлене жашагъандыла. Фати-
матны жашы Назир юристди, 
къызы Ханифа къырал къуллукъда 
ишлейди.

Жарсыугъа, жашау, жылла да 
кеслерини ишлерин этерден къал-
майдыла. Магомет ауушханлы тёрт 
жыл болуп келеди, аны ызындан 
кёп бармай Ариукёз да жашауун 
алышханды. Дуниядан кетген 
адамны ызындан ариу  аты, этген 
ахшы ишлери къаладыла. Маго-
метни  уа бюгюн да  аланы юйюр-
лери жашагъан элде, областьда 
да  атын иги бла эсгередиле. Ол   
къызларыны, жашыны, туудукъла-
рыны да ёхтемлигиди.

ХОЛАЛАНЫ Марзият.

Малкъар халкъгъа Орта Азиядан туугъан жерлерине къай-
тыргъа эркинлик бергенлеринден сора кёп таулула  юй-журт 
ишлеп, Кавказгъа къайтмай  жашауларын андан ары  бар-
дыргъандыла, ишлегендиле, сабийлерин ёсдюргендиле, юй-
дегили, юйюрлю этгендиле. Аллайладан бири  Мечукъаланы 
Маштайны жашы  Магометни юйюрю эди. Бюгюннгю хапары-
быз да аны юсюнденди.

ИТИНИУЛЮК 

Локияланы Жамалны жашы Рашид «Р-57-Р»  ООО – ну директо-
руду, Къабарты-Малкъарны жерлерини жетмиш процентине газ 
тартхан белгили къурулушчуду. Москвадан келген специалистле  
Огъары Малкъаргъа газ тартыу къыйын боллукъду дегенлеринде, 
Рашид  бу  жумушну арсарсыз боюнуна алгъан эди. 

Алай битеу Кавказда Жамалны аты таулада эллеге газ тартханы 
бла угъай, кийиз коллекциясыны хайырындан белгили болгъан-
ды. Бюгюнлюкде аны кийизлерини саны жюзден атлагъанды. Сёз 
ючюн, Солтанланы Тахир келтирген кийизге эки жюз бла къыркъ 
жыл болады. 

къурагъанды. «Бизни элибизден урушха 
сегиз жюз эр киши кетгенди, аладан  алты 
жюз бла отуз алтысы къайтмагъандыла», 
- дейди ушакъ нёгерим. 

Бу сейирлик адам бла сагъатла бла 
ушакъ бардыргъанлыкъгъа, соруула 
чыгъып турадыла: Рашид кёп зат бил-
ген адамды, аны оюмлары терендиле. 
Тюбешиуюбюзню ахырында кийиз жый-
ымдыгъыны къадарыны юсюнден сор-
гъан эдим. Рашидни  ремонт да этилип 
хазыр  мекямы барды, анда  энчи музей 
ачаллыкъды. Алай алыкъа ол оноугъа 
келмегенди. «Къырал болушлукъ бла 
ачаргъамы, огъесе кесимми – билмейме. 
Сагъыш этерге керекди», - дейди. Ачыкъ 
айтханда уа, таулу кийизни музейи энчи 
иели болса, не жаны бла да иги боллугъу 
баямды. 

Журналист  ишим бла байламлы тыш 
къыралладан эм Россейни башха регион-
ларындан келген адамла бла тюбешеме. 
Ала: «Биз жаланда тауладан, сизни ариу 
табийгъатыгъыздан сора да, миллет куль-
турагъызны билирге сюе эдик. Музейле 
былай нек аздыла?» — деп сорадыла. 
Не айтхын…Хау, таулу кийизни музейин 
къурагъан тынч иш болмаз, аны барыбыз 
да ангылайбыз. Рашид айтханнга кёре, 
бир-бир кийизлеге жангыртыу да керекди. 

Дагъыда, Рашид энчи музей ачаргъа 
оноу этсе, жаланда документлерин къу-
раргъа окъуна заман да, кюч да керек 
болур. Алай кийизни музейи болургъа 
кереклисин барыбыз да сезебиз. Рашид-
ни жыйымдыгъы битеуроссей, регион-
лу, республикалы байрамлада болса, 
кийизле битеу жыйылгъанланы эслерин 
бийлеп къоядыла. Аллай бир ариулукъ 
барды алада! Сакълаялырбызмы ол 
ариулукъну?!

БАЙСЫЛАНЫ Марзият.

ТУТУШУУ

Патриотланы тизмесине къошулгъандыла

Аварияны сылтаулары тинтиледиле

Жангы межгитде намаз къылгъандыла

Кеслерини араларында – 
эм кючлюле

РОСГВАРДИЯ

Саранскда «Мордовия» спорт 
арада эр кишилени араларында 
бел бауладан тутуп тутушуудан 
Россейни чемпионаты барды-
рылгъанды. Анга къыралны 25 
регионундан 250-ден аслам гё-
жеф къатышхандыла. Аланы хар 
бири, кесини ауурлугъунда эм 
кючлю болуп, Россейни жыйым-
дыкъ командасына тюшер ючюн 
эришгендиле. 

Къабарты-Малкъардан чемпи-
онатха 10 адам къатышханды, 
аладан экиси алтын майдалланы 

къытхандыла. Алай бла биринчи 
жерлеге Мокъаланы Муса (82кг.) 
бла Рамазан Шхашамишев (+100 
кг.) чыкъгъандыла, Мурзабек 
Мисостов (+100кг.)  ючюнчю 
болгъанды. Чемпионла энди 
Узбекистанны Наманган шаха-
рында дунияны чемпионатында 
тутушурукъдула.

Гёжефлени тренерле Гажон-
ланы Юрий, Чочайланы Элдар, 
Ахмедхан Шхашамишев юйре-
тедиле. 

 «Спорт – Жашауну ни-
замы» федерал проектни 
чегинде республикада 
2019  жылдан  башлап 
«Урунуугъа эм къоруула-
ныугъа хазырма» (ГТО) 
комплексни нормативле-
рин берирча майданланы 
хазырлау иш барады.

Анга  кёре  На льчик , 
Нарткъала, Терек ша-
харлада, Янтарное, Огъ-
ары Куркужин, Жемтала, 
Каменномостское элледе 
майданла тапландырыл-

гъандыла.  А ланы хар 
бири 300 квадрат мет-
рден аслам жерде орна-
лады, эшик тренажёрла-
ры бардыла, тюплерине 
киши ачымазча резина 
салыныпды. Алада адам-
ла аслам жыйыладыла, 
жараула этедиле. 

Бу иш быйыл да андан 
ары бардырыллыкъды, 
алай бла Прохладныйде 
Комсомольский паркда 
хайырланыугъа жангы 
майдан берилликди. Анга 

спорт-техника оборудо-
ванияны республиканы 
Спорт министерствосу 
къыралны башха субъ-
ектлерини къатышыу-
лары бла боллукъ тор-
глада  аллыкъды, аны 
ючюн конкурс докумен-
тация жарашдырыла ту-
рады, деп билдиреди-
ле ведомствону пресс-
службасындан. 

 КУЛЬЧАЛАНЫ 
Зульфия.

Нальчикни 6-чы номерли шко-
лунда 7-8-чи классланы окъ-
уучуларын къууанчлы халда 
Юнармиячыланы  тизгинине 
алгъандыла. Анга аталгъан жый-
ылыугъа Росгвардияны КъМР-де 
Управлениясыны ведомство-
дан тышында къалауурларыны 
Нальчикде бёлюмюню башчысы 
полицияны полковниги Заур Кя-
ров, Росгварияны, башха кюч 
структураланы ветеранларыны 
жамауат организацияланы ке-
лечилери  да къатышхандыла. 

20 окъуучу тенглерини эм 
тамата ланы а лларында Ата 
журтубузгъа кертиликни антын 
келтиргендиле. Аланы Заур Кя-
ров алгъышлагъанды: 

– Сиз къыралны патриотла-
рыны тизмесине киргенсиз. 
Ол  намыслы иш болгъаны бла 
бирге уллу жууаплылыкъды. 
Сиз Ата журтубузну сейирле-
рин, культурасын, тёрелерин 
сакълаучуланы тизгинлерине 
къошулгъансыз. Жюрегимден 
сизге насып, саулукъ, шуёхлукъ 
тежейме,-дегенди ол.

Ызы бла школчулагъа эришиу-
ле къуралгъандыла. Ала тизгин-
де сюелип бара билгенлерин, 
автоматны къалай чачханларын 
бла жыйгъанларын кёргюзтген-
диле. Айырмалыла грамотала 
бла саугъаланнгандыла. 

АБДУЛЛАХЛАНЫ Фатима 
хазырлагъанды. 

Сыйлы байрым кюнде  
Огъары Малкъарда Му-
холда муслийманла жума 
намазны жангы межгитде 
къылгъандыла. Аллахны 
юйю былайда 19 ёмюрню 
ахырында – 20 ёмюрню 
аллында Асанланы Локъ-
ман хажини башламчы-
лыгъы бла ишленнгенди, 
алай кёп жылланы башха 
жумушлагъа хайырла-
нылып, быйыл 27 майда 
уа исламны келечилери-
не эшиклерин жангыдан 
ачханды. Анга Локъман 
хажини аты берилгенин  
айтырчады. 

Жума намазгъа дери 
уа къууанчлы жыйылыу 
б о л г ъ а н д ы .  К ъ М Р - н и 
м у фт и й и  Х а з р ата л и й 
Дзасежев , жамауатны 
бу магъаналы иш бла 
алгъышлай, динни жю-
рютюрге чекле салынн-
г а н  ж ы л л а д а  ж а б ы -
лып, межгитни орунуна 
склад къуралгъанын, ол 
башха мюлк кереклеге 
хайырланнганын бил-
диргенди.

- Аллахха шукур, бюгюн 
ол биягъы муслийман-
лагъа ачыкъды, бизни 
Жаратханнга табыныуну 
энтта бир жери къурал-
гъанды.  Озгъан ёмюрде 

бу межгитни ишлетирге 
къыйын салгъан ата-ба-
ба ларыбыз бюгюннгю 
ишге къууаннганларына 
ишексизме,-дегенди ол 
эмда Аллахутала анда  
этилген намазланы, дуу-
аланы, тилеклени къабыл 
кёрюрюн тежегенди.

М у фт и й  М у х а м м а д 
файгъамбарны,  Аллах 
анга ыразы болсун, ха-
дисин да эсгертгенди. 
«Ахшылыкъла, садакъа 
эт ,  а лай  онг  къолунг 
сол къолунг не берге-

нин билмесин»,-деп юй-
ретгенди файгъамбар. 
Болсада быллай къууан-
члы ишлени толтурургъа 
болушханланы атлары 
ачыкъ болургъа керек-
ди.   Адамны игилигине 
къууана билмеген, Ал-
лахуталагъа да ыразы 
бола ллыкъ тюйюлдю, 
деп  айтыла ды башха 
хадисде»,-дегенди Хаз-
раталий Олиевич эмда 
межгитни ишлетгенлеге 
ыспас этгенди.  

Жыйылгъанланы Че-

рек районну башчысы 
Къулбайланы Алан да ал-
гъышлагъанды. Ол  меж-
гит культураны арасына 
буруллугъуна ийнаннга-
нын айтханды. «Мында 
исламны ариу ниетлери 
жайыллыкъларына, ах-
шылыкъгъа, игиликге, 
чомартлыкъгъа, мамыр-
лыкъгъа, келишиулюкге 
чакъырыула этилликле-
рине ишексизме. Межгит 
ислам динни районну 
тарых айныуунда магъа-
насыны шагъатлыгъыды, 

ол миллетле эм динле 
ара лы келишиулюкге, 
тёлюлени арасында бай-
ламлыкълагъа себеплик 
этерикди»,-дегенди рай-
онну оноучусу.

Къууанчлы жыйылыуда 
Асанланы Локъман ха-
жини  жарыкъландырыу 
ишини,  исламны   жайы-
уда, динни жорукълары-
на юйретиуде, миллетни 
ахшы тёреледе ёсдю-
рюуде къыйыныны юс-
леринден да баргъанды 
сёз. Тукъумну келечилери 
билдиргенлерича уа, Къу-
ранны эм иги окъугъанла-
ны арасында эришиуледе 
хорлагъанлагъа Локъман 
хажини саугъасын берир-
ге оноу этилгенди. 

Ызы бла муадзин азан 
айтып,  муслийманла-
ны намаз  къылыргъа 
чакъыргъанды. Ууазны 
Хазрата лий Дзасежев 
бергенди. Ол ийманны 
тазалыгъыны, къыйын 
кезиуде болушлукъну жа-
ланда Аллахуталадан из-
лерге кереклисини, терс 
чакъырыулагъа, ниетлеге 
алданыргъа жарамагъ-
аныны юслеринден айт-
ханды.    

 
ТИКАЛАНЫ Фатима. 

КъМР-ни прокуратурасы 
Прохладна районда жол-
транспорт  болумну сыл-
тауларын тинтиу къалай 
бардырылгъанын сюзген-
лей турлукъду. Анда акъ-
ылбалыкъ болмагъанла 
ачыгъандыла. 

Быйыл 28 майда «Про-

хладна-Бахсан-Элбрус» 
трассада    «ВАЗ-2109» ма-
шинаны водители  «Тойота 
Хай Лендер» бла къагъ-
ышханды. Аварияда юч 
адам жоюлгъандыла, эки 
акъылбалыкъ болмагъан 
тюрлю-тюрлю жаралары 
бла саулукъ сакълау уч-

реждениялагъа жетдирил-
гендиле. Право сакълаучу 
органланы келечилерини 
ишлерин бирге келиш-
дирир мурат бла авария 
болгъан жерге Прохладна 
районну прокурору Аслам 
Хачемизов да баргъанды. 

КъМР-ни прокурору Нико-
лай Хабаровну башчылыгъ-
ында надзор ведомствода 
право низамны сакълау-
чу органларыны кенгеш-
лери бардырылгъанды. 
Анга КъМР-де МВД-ны, 
УФСБ-ны, РФ-ни СК-сыны 
республикада следствие 
бёлюмюню, УФСИН-ни, 
Сюд приставланы Федерал 
службасыны Управления-

сыны оноучулары къатыш-
хандыла.  

 Жыйылыуда право ни-
замны сакълаучу органланы 
къуралгъан аманлыкъчы 
къауумла этген аманлыкъ-
ланы ачыкълау, тинтиу эм 
аланы жолларын кесиуге 
бурулгъан мадарларыны 
хайырлылыкълары сюзюл-
генди. Дагъыда аманлыкъ-
чы къауумланы бузукъчу 

ишлерине къажау мадар-
ла белгиленнгендиле, уго-
ловный ишлени тинтиуню 
игилендириуню онгларына 
къаралгъанды, оператив 
къуллукъчулагъа ишле-
рин тирилтиуге бурулгъан 
буйрукъла берилгендиле. 
Аманлыкъчылыкъладан 
этилген ахча къоранчланы 
къайтарыуну мадарлары да 
тинтилгендиле.

«ГТО» комплексге -
тынгылы майданла

1 Бараз кюн 02:43   04:28   12:14 16:16 19:42    21:22   

2 Орта кюн 02:41   04:27   12:14 16:17 19:44    21:24   

3 Байрым кюн 02:40   04:26   12:14 16:17 19:45    21:25   

4 Шабат кюн 02:40   04:26   12:14 16:17 19:45    21:25   

5 Ыйых кюн 02:39   04:25   12:15 16:17 19:46    21:26   

6 Баш кюн 02:38   04:25   12:15 16:18 19:47    21:27   

7 Геуюрге кюн 02:38   04:25   12:15 16:19 19:47    21:27   

8 Бараз кюн 02:37   04:24   12:15 16:19 19:48    21:28   

9 Орта кюн 02:37   04:24   12:15 16:19 19:49    21:29   

10 Байрым кюн 02:36   04:24   12:15 16:19 19:49    21:29   

11 Шабат кюн 02:36   04:24   12:16 16:19 19:50    21:30   

12 Ыйых кюн 02:35   04:24   12:16 16:19 19:50    21:30   

13 Баш кюн 02:35   04:24   12:16 16:20 19:51    21:31   

14 Геуюрге кюн 02:35   04:24   12:16 16:20 19:51    21:31   

15 Бараз кюн 02:35   04:24   12:17 16:20 19:52    21:32   

16 Орта кюн 02:35   04:24   12:17 16:20 19:52    21:32   

17 Байрым кюн 02:35   04:24   12:17 16:21 19:53    21:33   

18 Шабат кюн 02:35   04:24   12:17 16:21 19:53    21:33   

19 Ыйых кюн 02:35   04:24   12:17 16:21 19:53    21:33   

20 Баш кюн 02:35   04:24   12:17 16:21 19:53    21:33   

21 Геуюрге кюн 02:35   04:24   12:18 16:22 19:54    21:34   

22 Бараз кюн 02:36   04:24   12:18 16:22 19:54    21:34   

23 Орта кюн 02:36   04:25   12:18 16:22 19:54    21:34   

24 Байрым кюн 02:36   04:25   12:19 16:22 19:54    21:34   

25 Шабат кюн 02:37   04:25   12:19 16:22 19:54    21:34   

26 Ыйых кюн 02:37   04:26   12:19 16:23 19:54    21:34   

27 Баш кюн 02:38   04:26   12:19 16:23 19:54    21:34   

28 Геуюрге кюн 02:38   04:26   12:19 16:23 19:54    21:34   

29 Бараз кюн 02:39   04:27   12:20 16:23 19:54    21:34   

30 Орта кюн 02:40   04:27   12:20 16:23 19:54    21:34   

Айны 
кюнлери

Эрттен 
намаз

Кюнню 
чыкъгъан 
заманы

Тюш 
намаз

Экинди 
намаз

Ашхам 
намаз

Жассы 
намаз

КъМР-ни Муслийманларыны дин управлениясы.

2022 жылда июньда беш ууахты намаз къылыуну заманы

Проект

Наркотиклени законсуз са-
тыу-алыугъа къажау мадар-
ланы чеклеринде УФСБ-ны 
къуллукъчулары, Ич ишле 
министерствону келечилери 
бла бирге Тырныауузну ин-
саныны аманлыкъчы ишин 
тохтатхандыла.  

Макытланы Т. былтыр 
мартда наркотиклени са-
таргъа кюрешген кезиуде 
тутулгъанды, деп билдир-

гендиле бизге кюч ведом-
стводан. Аны кийимлерин 
эм тутулгъан жерни тинт-
генде «героин» уу сыйырыл-
гъанды, аны ауурлугъу 0,015 
килограммгъа жетеди. 

Нальчикни шахар сюдю 
Макытланы Т.  РФ-ни УК-
сыны 30-чу статьясыны 
3-чю кесегине, 228.1-чи 
статьясыны 4-чю кесегини 
«г» пунктуна бузукълукъ 

этгенин тохташдыргъанды. 
Сюд аны  эркинлигин 7 
жылгъа сыйырыргъа деген 
оноуну чыгъаргъанды.  Ол 
къаты низамлы колонияда 
тутуллукъду. 

Сюдню оноуу кючюне 
киргенди. 

ТОКЪЛАНЫ Фатима 
хазырлагъанды. 

Аманлыкъчы къауумлагъа къажау 
кюрешни мадарлары белгиленнгендиле

УФСБ

Къаты низамлы колонияда турлукъду


